
Annotatsiya: Ushbu magolada virusli gepatit B kasalligi, kasallik alomatlari,
davolash vositalari, zubturum o ‘simligi, uning xalg tabobatida ishlatilishi, kimiyoviy tarkibi
to ‘g ‘risida ma’lumotlar bayon etilgan.

Tayanch so‘z va iboralar: gepatit B, antivirus, gepatoprotektor, fitoterapiya,
zubturum, bargizub, bakteritsid.

Gepatit B - antroponoz virusli kasallik. Sezilarli gepatotrop xususiyatlarga ega
qo‘zgatuvchi - gepadnaviruslar oilasiga mansub gepatit B virusi (HBV) tomonidan
chaqiriladi. Virus turli fizik va kimyoviy omillarga garshi juda chidamlilik bilan ajralib
turadi.

Gepatit B bilan og‘rigan bemorlarning ko‘pchiligida kasallik alomatlari uzoq vaqt
davomida kuzatilmaydi. Virus tibbiy ko‘rik yoki homiladorlik uchun ro‘yxatga olish uchun
zarur bo‘lgan laboratoriya qon tahlillari o’tkazilishida tasodifan aniglanib qolishi mumkin.
Bunday hollarda maxsus tahlil - «avstraliyalik antigenni» aniqlash uchun qon tahlili amalga
oshiriladi.

Hozirgi kunda mavjud dori vosistalarining hech biri bemor organizmini virusdan to‘liq
tozalay olmasa ham, ular virus ko‘payishini to‘xtatishi va shu tariga jigarning
shikastlanishini kamaytirishi mumkin. Asosiy terapiya dasturi kasallikning shakli va inson
organizmining individual xususiyatlaridan kelib chigib tanlanadi.

Gepatit B surunkali bosqichga o‘tishi bilan bemorlarga kompleks davolash
buyuriladi:

1. Antivirus ta’sirga ega preparatlar (adefovir, lamevudin va boshqalar);

2. Jigar sirrozi rivojlanishini sekinlashtirishi mumkin bo‘lgan preparatlar
(interferonlar);

3. Immunomodulyatorlar, bunda bemorning tanasida immunitet reaktsiyalari
normallashadi;

4. Gepatoprotektorlar, ularning vazifasi hujayra darajasida jigarning gepatit B virusiga
garshiligini oshirish;

5. Maxsus vitamin va mineral komplekslar.

Surunkali gepatitda fitoterapiya, ya’ni, giyohlardan foydalanish jigar xujayralaridagi
modda almashinuvini yaxshilash hisobiga uning faoliyatini yaxshilashga qaratilgan.
Surunkali gepatitni davolash uzoq muddat, ba’zida bir necha yillar davom etadi.
Giyohlarning damlamalarini ichish esa antibakterial, o‘t xaydovchi, shamollashni tuzatuvchi
va spazmolitik ta’sir qilib, jigar to‘qimalaridagi salbiy o‘zgarishlarning oldini oladi. Gepatit
B ni davolashda dorilar bilan birga giyoxlardan Zubturumni damlab ichish xam yaxshi
samara beradi.

Zubturum (Plantago) - zubturumdoshlar oilasiga mansub 1-2 va ko‘p yillik o‘tlar
turkumi. 260 tacha turi ma’lum. O‘zbekistonda 6 turi uchraydi. 4 turidan dorivor o‘simlik
sifatida foydalaniladi. Zubturumning yana bir nomi bargizub Yunonlar va Rimliklar uning
urug‘i bilan dezenteriyani davolashgan. Ibn Sino esa zubturumni qon oqishini to‘xtatishda
va yaralarni tuzatishda tavsiya etiladi. Olovdan kuygan joylarga quloq osti shishlariga foyda
qiladi. Barglarining shirasini quloqqa tomizilsa og‘rigqni bosadi, ildizi chaynalsa yoki
gaynatmasi bilan og‘iz chayqalsa tish og‘rig‘ini to‘xtatadi.

Tibbiyotda asosan ikkita - burga bargizub va katta bargizub turlari ishlatiladi.
Tarkibida vitamin S va K, shillig, achchiqg va oshlovchi moddalar, limon kislota mavjud.

Bargizub preparatlari balg‘am ko‘chirish, og‘riq qoldirish, bakteritsid va
yallig‘lanishlarni tuzatish xususiyatiga ega. Bargizub barglaridan tayyorlangan damlama va
qaynatma bronxit, bronxial astma, ko‘kyo‘tal va silni davolashda xam qo‘llaniladi. Sarxil
barglarining suvi oshgozon Kkislotaligi pastligi bilan kechuvchi surunkali gastritda,
shuningdek, oshqozon va o‘n ikki barmoq ichak yarasida foyda qiladi. Bunday suv
oshqozon shirasi ajralishini yaxshilaydi, qonda gemoglobinni ko‘paytirib, xolesterinni
kamaytiradi.

Bundan tashgari, bargizub preparatlari xoletsistit, buyrak yallig‘lanishi, sariq kasalligi,
dermatitni davolashda, bachadon, bavosil, oshqozondan qon oqishini to‘xtatishda ishlatiladi.
Bargi yaralarga qo‘yilsa, tuzalishiga yordam beradi.Unutmang, bargizub preparatlari
oshqgozon kislotaligi ortigligi bilan kechuvchi oshqozon yarasida tavsiya etilmaydi.

Kimyoviy tarkibi: vitamin C - 44,9 mg, vitamin PP - 0,8 mg, vitamin B2 - 0, 28 mg,
vitamin A - 0,08 mg, kaliy - 382 mg, kalsiy - 241 mg , fosfor - 41 mg , magniy - 22 mg ,
marganez - 1,2 mg ni tashkil giladi.

Yuqumli kasalliklar shifoxonasidagi bemorlarning 58 nafarini davolashda dorilar bilan
birga Zubturum o‘simligini ko‘ngillilarga tavsiya gilganimizda, ularning 20 nafari dori bilan
birga Zubturum damlamasini ichishdi. Barcha zubturum damlamasi ichgan kasallarimda
labarator-klinik sog’ayish kuzatildi.

Xulosa: Xulosa gilib shuni aytish mumkinki, agar bemorlar Gepatit B ni davolashda
tavsiya gilingan virusga qarshi dorilar bilan birga Zubturum o‘simlik bargi damlamasi
istemol qilsa kasallik samarali davo topadi. Bundan tashgari, zubturum o‘simligining
gaynatmasi oshgozon va o‘n ikki barmogli ichakdagi yaralarni davolaydi. Oshgozonni
tozalaydi. Dermatitni davolaydi.

